
lIl. OUTRAS DISPOSICIONS

CONSELLERIA DE CULTURA, EDUCACION, FORMACION PROFESIONAL E
UNIVERSIDADES

RESOLUCION do 7 de novembro de 2022, da Direccién Xeral de Ordenacién e
Innovacién Educativa, pola que se establece o Plan xeral da inspeccién educativa
para o curso 2022/23.

A Lei organica 2/2006, do 3 de maio, de educacion, modificada pola Lei organica 3/2020,
do 29 de decembro, pola que se modifica a Lei organica 2/2006, do 3 de maio, de educa-
cion, regula no seu titulo VIl a inspeccion do sistema educativo e establece que corres-
ponde as administracions publicas competentes ordenar, regular e exercer a inspeccion
educativa dentro do respectivo ambito territorial.

O Decreto 99/2004, do 21 de maio, polo que se regula a organizacion e o funcionamento
da Inspeccion Educativa e o acceso ao corpo de inspectores de Educacion na Comunidade
Auténoma de Galicia, establece no seu artigo 9 que a conselleria competente en materia
de educacion fixara periodicamente as lifias e os criterios de actuacion da Inspeccion Edu-
cativa.

O Plan xeral da inspeccion educativa € o documento en que se recollen as lifias e os cri-
terios de actuacion da Inspeccion Educativa no marco das funcions que ten encomendadas
e de acordo coas prioridades establecidas pola Conselleria de Cultura, Educacién, Forma-
cion Profesional e Universidades, co obxecto de coordinar globalmente as actividades de
supervision, asesoramento e avaliacién que desenvolven os inspectores e inspectoras de
educacion.

A partir do plan xeral e de conformidade co establecido nos artigos 10 e 20 do Decre-
to 99/2004, do 21 de maio, as xefaturas dos servizos territoriais da Inspeccién Educativa
elaboraran os plans provinciais de actuacion da Inspeccion Educativa aténdose &s lifias
basicas e prioritarias fixadas neste plan, sen prexuizo da marxe de flexibilidade e autono-
mia que a singularidade provincial exixe para adecuar o plan e as actuacions previstas a
realidade educativa da provincia.

Por todo o anterior, ao abeiro do disposto no artigo 9 do Decreto 99/2004, do 21 de
maio, por proposta da persoa titular da Subdireccién Xeral de Inspeccion e Avaliaciéon do
Sistema Educativo e en virtude das competencias e funcions atribuidas mediante o Decre-

to 119/2022, do 23 de xufio, polo que se establece a estrutura organica da Conselleria de
Cultura, Educacion, Formacion Profesional e Universidades,

RESOLVO:
Primeiro. Obxecto

Esta resolucién ten por obxecto establecer o Plan xeral da inspeccion educativa en que
se fixan as linas e criterios de actuacién da Inspeccién Educativa para o curso 2022/23.

Segundo. Lifas estratéxicas

A Direccion Xeral de Ordenacion e Innovacién Educativa establece as seguintes lifias
estratéxicas:

1. Desenvolver e reforzar a ordenacion do sistema educativo.
2. Avaliar o sistema educativo e contribuir & mellora da sua calidade.

3. Potenciar as linguas estranxeiras e a progresiva internacionalizacion dos centros edu-
cativos.

4. Desenvolver a Estratexia galega de convivencia escolar Educonvives 2025.
5. Desenvolver a Estratexia galega de inclusiéon Eduinclusién.

6. Impulsar a dixitalizacion nos centros educativos e promover a adquisicion de compe-
tencias dixitais.

7. Mellorar a ordenacion sobre o funcionamento dos centros educativos que redunde
nunha maior calidade dos procesos de ensino-aprendizaxe que neles se desenvolvan.

8. Desenvolver un proceso de avaliacion e mellora do sistema educativo.

Mediante o desenvolvemento do Plan xeral da inspeccidén educativa contribuirase ao
logro destas lifas estratéxicas.

Terceiro. Actuacions

A Subdireccion Xeral de Inspeccion e Avaliacion do Sistema Educativo, ademais de
impulsar e coordinar as actuaciéns dos servizos territoriais da Inspeccién Educativa, des-

envolvera actuaciéns encamifiadas a impulsar procesos de mellora e o desefio e desen-
volvemento de ferramentas informaticas que permitan a Inspeccion Educativa dispofer de
informacién actualizada sobre a xestion dos centros docentes, facilitando, asi, a sua labor
de supervision e asesoramento. Para iso a Subdireccion Xeral de Inspeccion e Avaliacion
do Sistema Educativo desenvolvera as seguintes actuacioéns:

Elaborar e implementar protocolos normalizados para o desenvolvemento das actua-
cions da Inspeccion Educativa.

Impulsar a utilizacion dos sistemas informaticos para a xestion dos plans provinciais e
do Plan Xeral de Actuacion da Inspeccion Educativa.

Potenciar a formacion, actualizacién e perfeccionamento das inspectoras e inspectores,
incidindo na utilizacion das TIC.

Crear e coordinar grupos de traballo interprovinciais no ambito da Inspeccién Educativa
en areas e temas de interese para a mellora da calidade do sistema educativo.

Manter actualizado o portal dispofible para a Inspeccién Educativa, asesorar nos as-
pectos relativos as suas aplicacions e elaborar recursos para uso da inspeccion.

Facilitar aos servizos territoriais da Inspeccién Educativa os modelos para a elaboracion
dos plans provinciais de actuacién e das respectivas memorias.

Potenciar a obtenciéon de informacién dos centros docentes mediante ferramentas infor-
maticas vinculadas a aplicacion informatica XIE.

Potenciar a informatizacion dos protocolos escolares mediante a aplicacion Protocolos
Educativos.

Establecer os criterios necesarios que propicien unha actuacién coordinada da Inspec-
cién Educativa no exercicio das suas funcions e atribucioéns.

Priorizar as actuaciéns da Inspeccion Educativa en funcion das necesidades detecta-
das, asi como dos obxectivos na mellora da calidade programados pola Conselleria de
Cultura, Educacion, Formacion Profesional e Universidades.

Consolidar un modelo de planificacion e intervencién da Inspeccion Educativa nos cen-

tros educativos que facilite a recollida da informacién derivada das actuaciéns realizadas
no seu exercicio profesional.

As actuacions dos inspectores e inspectoras para as que existan protocolos normali-
zados xestionaranse na aplicacién informatica de xestién da Inspeccion Educativa (XIE).
A través dela a Subdirecciéon Xeral de Inspeccién e Avaliacion do Sistema Educativo e os
servizos territoriais da Inspeccion Educativa realizaran o seu seguimento.

Mediante o desenvolvemento do Plan xeral da inspeccién educativa contribuirase ao
logro destas actuacions.

As actuaciéns que realizara a Inspeccion Educativa para o periodo de vixencia deste
plan desenvolveranse a través de protocolos normalizados achegados pola Direccion Xeral
de Ordenacion e Innovacién Educativa con especial atencion ao calendario de implanta-
cion da LOMLOE cuxa supervision constituira unha das acciones prioritarias deste plan.

Seran tamén actuacions prioritarias:

O seguimento e avaliacion do plan estratéxico e de mellora dos centros incluidos no

programa Proa+.

O seguimento e avaliacion das persoas responsables das Unidades de Acompafiamen-
to e Orientacion Familiar (UACO).

O asesoramento aos centros sobre os cambios curriculares e no emprego da ferramen-

ta corporativa Proens.

O seguimento e supervisidon dos protocolos de matriculaciéon nos centros educativos con
especial incidencia no segundo curso de bacharelato.

O seguimento e supervision dos protocolos e programas educativos.
A supervision das medidas de atencién a diversidade.

O deseno dos marcos das avaliacions de diagndstico e a participacion na pilotaxe da
avaliacion xeral do sistema educativo.

Seran obxecto deste plan xeral, en tanto que actuacions prioritarias, os programas e li-
nas de actuacién que determine para o curso 2022/23 a Conselleria de Cultura, Educacion,
Formacion Profesional e Universidades.

As actuacions habituais son aquelas que dan resposta a problemas ou situaciéons que
xorden no sistema educativo que, ainda sendo previsibles, son de dificil programacion.

As actuacions especificas son aquelas que tefien por obxecto a recollida de datos ou a
supervision en temas que son de especial interese para a politica educativa da Conselleria.

O traballo da Inspeccidén Educativa non se limita a realizacion das actividades recollidas
nos puntos anteriores. A inspeccion intervén nunha multitude de situacions imprevisibles
caracterizadas pola inmediatez, que implican a realizacion doutras actuacions puntuais e
sobrevindas que, por razéns do servizo, lle son encomendadas no marco das funcions e
competencias que ten atribuidas.

Cuarto. Desenvolvemento do Plan xeral da inspeccién educativa

1. O Plan xeral da inspeccion educativa desenvolverase principalmente mediante as vi-
sitas de inspeccion establecidas no artigo 6 da Orde do 13 de decembro de 2004 pola que
se desenvolve o Decreto 99/2004, do 21 de maio, polo que se regula o funcionamento da
Inspeccion Educativa e o acceso ao corpo de inspectores de Educacion na Comunidade
Auténoma de Galicia.

2. Cada persoa inspectora deixara rexistro de cada visita a través da aplicacion de Xes-
tion da Inspeccion Educativa (XIE).

3. As actuacions establecidas pola Subdireccion Xeral de Inspeccion e Avaliacion do
Sistema Educativo contaran cun procedemento para a sua execucion e, de ser o caso, un
informe especifico que debera quedar rexistrado na aplicacién XIE.

Quinto. Plans provinciais de actuacion da Inspecciéon Educativa

1. As xefaturas dos servizos territoriais da Inspeccién Educativa desenvolveran e con-
cretaran, no ambito provincial, as actuacions que conforman o Plan xeral da inspeccion
educativa e aseguraran a sua execucion na temporalizacién establecida.

2. As xefaturas dos servizos territoriais da Inspeccion Educativa trasladaran a Subdi-
reccion Xeral de Inspeccion e Avaliacion do Sistema Educativo, a través do Servizo de
Planificacién e Coordinacion da Inspeccion Educativa, actuaciéns provinciais que redun-
den na mellora do funcionamento dos centros educativos a nivel provincial, conforme os
obxectivos propostos polas correspondentes xefaturas territoriais.

Sexto. Grupos de traballo interprovinciais

1. Crearanse grupos de traballo interprovinciais cunha persoa representante provincial
de cada area de traballo estrutural, das establecidas na letra a) do artigo 10 da Orde do 13
de decembro de 2004.

2. A persoa representante provincial sera proposta pola Xefatura do Servizo Territorial
de Inspeccion Educativa correspondente.

3. Os grupos interprovinciais trasladaran a Subdireccion Xeral de Inspeccién e Avalia-
cién do Sistema Educativo, a través do Servizo de Planificacion e Coordinacién da Inspec-
cién Educativa, propostas de actuacions que redunden na mellora dos aspectos obxecto
de actuacion destas areas especificas.

4. As propostas deberan conter un procedemento comun para toda a Inspeccién Edu-
cativa, asi como a documentacion anexa que permita que as actuacions sexan eficientes
e executivas.

Sétimo. Actividades de formacion

Para a formacion e perfeccionamento, asi como a actualizacion, en todo o que se refire
as competencias e atribucions dos inspectores e inspectoras de educacion, a Conselleria
de Cultura, Educacion, Formacién Profesional e Universidades organiza actividades tales
como cursos, encontros, xornadas e outras modalidades de formacién. Igualmente fomen-
ta a sua participacion en convocatorias formativas, para as cales se reservan prazas para
0s membros da Inspeccién Educativa.

Xornadas periédicas que teran lugar ao longo do curso. Nelas trataranse temas de inte-
rese para a formacion da Inspeccion Educativa e coordinarase a informacion das diferentes
unidades da Conselleria.

Internacionalizacién da inspeccion educativa. E de interese para a formacién dos ins-
pectores e inspectoras de educacion a formacion e o intercambio de boas practicas a nivel
internacional, de xeito especial no ambito europeo. E por este motivo que, desde a Subdi-
reccion Xeral de Inspeccion e Avaliacion do Sistema Educativo, impulsaranse e apoiaranse
iniciativas que axuden a internacionalizacion da Inspecciéon Educativa.

Participacién noutras actividades formativas especificas. En xeral, os inspectores e as
inspectoras poden participar en xornadas, encontros e outras modalidades de formacion

que organice a Conselleria de Cultura, Educacion, Formacién Profesional e Universidades
ou ben que sexan recofiecidas pola mesma e que poidan ser utiles para unha posta ao
dia en aspectos curriculares asi como nos relativos a organizacion de centros e do sis-
tema educativo. Asi mesmo, poden participar en modalidades formativas para docentes
como son: estadias no estranxeiro, programas de aprendizaxe permanente, congresos,
xornadas e encontros promovidos polas administracions educativas ou por asociacions de
inspectores.

Oitavo. Seguimento dos plans

1. A Subdireccion Xeral de Inspeccion e Avaliacion do Sistema Educativo realizara un
seguimento da execucion do Plan xeral da inspeccion educativa, como minimo de xeito
trimestral, realizando as correccions e propostas de mellora que considere pertinentes.

2. As xefaturas dos servizos territoriais da Inspeccion Educativa, ao finalizar o curso es-
colar, recolleran nunha memoria anual o desenvolvemento do plan provincial de actuacion
e trasladaran & Subdireccion Xeral de Inspeccion e Avaliacion do Sistema Educativo as
propostas de mellora.

3. A Subdireccién Xeral de Inspeccion e Avaliacion do Sistema Educativo recollera nunha
memoria anual as conclusiéns mais relevantes da execucion do Plan xeral de inspeccion.

Disposicion derradeira. Entrada en vigor

Esta resolucion entrara en vigor o dia seguinte ao da sua publicacion no Diario Oficial
de Galicia.

Santiago de Compostela, 7 de novembro de 2022

Judith Fernandez Novoa
Directora xeral de Ordenacion e Innovacion Educativa

